
Vašim aktom, broj i datum kao u vezi, dostavili ste zastupničku inicijativu zastupnice
u Skupštini Kantona Sarajevo, Dizdarević Neire, a u istoj se navodi da porodilje sa područja
Kantona Sarajevo se žale da u uvjerenjima o podacima registrovanim u matičnoj evidenciji
aktivnih osiguranika FZ PIO, nisu evidentirani podaci o uplaćenim doprinosima za vrijeme
trajanja porodiljskog odsustva.

Shodno navedenom, od Porezne uprave Federacije BiH tražite da se pokrenuta
inicijativa razmotri sa aspekta nadležnosti Porezne uprave, i o navedenom obavijesti
Skupština Kantona Sarajevo.

Prije svega, želimo da yam ukažemo na odredene zakonske odredbe:

Aneksom 2. Uputstvo za popunjavanje Mjesečnog izvještaja o isplaćenim plaćama,
ostvarenim koristima i drugim oporezivim prihodima zaposlenika od nesamostalne djelatnosti,
plaćenim doprinosima i akontaciji poreza na dohodak (Obrazac MIP-1023), KOJI JE
SASTAVNI DIO Pravilnika o primjeni Zakona o porezu na dohodak („Sl.novine Federacije
BiH" broj: 48/21, 77/21 i 20/22 ) propisano je da se obrazac MIP-1023 koristi za mjesečno
izvještavanje Porezne uprave od strane poslodavca/isplatioca plaća, drugih ličnih primanja i
koristi koje ostvaruju zaposlenici po osnovu nesamostalne djelatnosti, naknada za porodiljsko
odsustvo i naknada za bolovanje preko 42 dana, koje ostvaruju zaposlenici u toku proteklog
mjeseca, kao i o obračunatim, obustavljenim i uplaćenim doprinosima iz osnovice i na
osnovicu i upladenoj mjesečnoj akontaciji poreza na dohodak za taj mjesec.

Nadalje je propisano da se isplatiocem smatraju I oni subjekti koji isplaćuju naknade
za porodiljsko bolovanje (Centri za sociljalni rad i optine).

Prilikom popunjavanja obrasca MIP-1023 za isplaćene naknade za porodiljsko
odsustvo i uplaćene doprinose Cenar za socijalni rad ili optina u koloni „vrsta isplate"
popunjava „ 4"- naknada za porodiljno odsustvo.

Porezna uprava vrši kontrolu uplaćenih doprinosa shodno Zakonu o Jedinstvenom
sistemu registracije, kontrole i naplate doprinosa („Službene novine Federacije BiH" broj:
42/09,109/12,86/15,30/16 i 96/21) na osnovu dostavljenih mjesečnih izvještaja o uplaćenim
doprinosima — obrazac MIP-1023 od strane poslodavaca/isplatioca pike i drugih oporezivih
prihoda od nesamostalne djelatnosti.



Propisani obrasci koje dostave isplatioci naknada koji su ispravni (vrsta isplate „4")
po kojim su uplaćeni doprinosi za socijalno osiguranje za sva navedena lica na obrascu
dostavljaju se nadležnim fondovima (Federalni zavod za penzijsko/mirovinsko i invalidsko
osiguranje, Federalni zavod za zdravstveno osiguranje i reosiguranje i Federalni zavod za
zapošljavanje) kao korisnicima Jedinstvenog sistema, kako bi osiguranici mogli da ostvare
prava iz penzionog, zdravstvenog i osiguranja od nezaposlenosti.

Na osnovu dostavljenih obrazaca MIP-1023 kreira se Uvjerenje o uplatenim
doprinosima —JS 3650 za svakog osiguranika, kojim je omogućen mjesečni prikaz uplaćenih
doprinosa od strane poslodavca, kao i uplaćenih doprinosa pa osnovu isplaćenih naknada po
osnovu porodiljskog bolovanja od strane nadležnih općinskih službi.

Shodno navedenom, osiguranici koji su koristili porodiljsko odsustvo i za koje je
isplatioc naknade uplatio doprinose i dostavio propisani obrazac, u poreznoj ispostavi
prebivališta mogu tražiti obrazc JS - 3650 u kome 6e biti prikazani uplateni doprinosi pa
mjesecima pa osnovu naknada za porodiljsko odsustvo.

Napominjemo da Porezna uprava Federacije BiH nema mogućnost uvida u
informacione sisteme i procedure vanbudžetskih fondova, te ne raspolažemo sa razlogom
zašto se u uvjerenjima o podacima registrovanim u matičnoj evidenciji aktivnih osiguranika
Federalnog zavoda PIO/M10 ne evidentira porodiljsko odsustvo, iako je isto evidentirano u
uvjerenju Porezne uprave na osnovu dostavljenih podataka nadležnom fondu.

